
Árni Gregersen

Seinastu tingfundirnir eru í dag og 
í morgin í hesi tingsetuni, sum hev­
ur vrið ógvuliga baldrut hjá sam­
gonguni.

Samgongan misti meirlutan 
beint eftir at hon var skipað, tá 
ið Sonja Jógvansdóttir tók seg úr 
Javnaðarflokkinumn. Kortini lov­
aði hon tá at stuðla samgonguni.

Í hesi tingsetuni hevur Kristin 
Michelsen, tingmaður fyri Javnað­
arflokkin, boðað frá, at hann ikki 
kennir seg bundnan at atkvøða tað 
sama sum Javnaðarflokkurin og at 
hann nú tekur støðu til einstøku 
tingmálini í tingsalinum.

Umframt hesar innanhýsis 
trupulleikarnar í Javnaðarflokk­
inum, stóð eisini ómetaliga nógv á 
samgonguni, tá ið lógin um fyrisit­
ing av sjófeingi skuldi samtykkast.

Serliga tyktist tað vera torført at 
sannføra øll í Javnaðarflokkinum 
um, at uppskotið var tað rætta og 
at tað fór at benda fiskivinnuna 
rættan veg.

Men tá ið endalig støða skuldi 
takast, so atkvøddi allur flokkurin 

fyri kompleksinum um fyrisiting 
av sjófeeingi.

Kortini er eitt undantak, sum 
ikki verður loyst í hesi tingsetuni. 
Tað er sjálv lógin um veiðugjald. 
Har er tað ikki eydnast at finna 
semju og tí hevur samgongan av­
gjørt at útseta tað málið, til kom­
andi tingsetuna.

Búskaparliga hevur tað ikki av­
gerandi týdning, tí fyribils lógir um 
avgjald vóru samtyktar í fjør og eru 
galdandi nú, so peningur kemur í 
landskassan fyri veiðurættindini.

Eitt annað, sum er eydnast er at 
fáa samtykt, eru  broytinganar í ali­
lógini, sum landsstýrismaðurin við 
vinnumálum legði fram.

Pernsjónin
Eitt annað mál, sum samgongan 
setti sær fyri at fáa ígjøgnum, var 
pensjónsnýskipanin. 

Skipanin bestendur av fleiri 
lógaruppskotum. Í skrivandi stund 
eru tey samtykt við 2.viðgerð, so alt 
bendir á at pensjónirnar verða sam­
tyktar áðrenn tingið nú fer til hús.

Pensjónsskipanin er eitt mál, 
sum hevur verið til viðgerðar í 
mong ár, so í veruleikanum er tað 
eitt politiskt bragd at fáa skipanina 
samtykta nú.

Um hon so er eftir høvdinum hjá 
okkum øllum er ein annar spurn­
ingur, men er hon samtykt, so kann 
hon justerast seinni.

Stjórnarskipanin var eisini á 
skránni og skuldi havt verið sam­
tykt og eftir fyrstu ætlanunum, so 
høvdu vit farið til fólkaatkvøðu nú 
flaggdagin. Her er samgongan ikki 
komin á mál og kemur tað heldur 
ikki í hesi tingsetuni.

Í hesi tingsetuni eru sløk 150 
uppskot løgd fram – bæði av sam­
gongu og andstøðu. Sumt e≠r eyka­
fíggjarlógir, sum koma javnan og 
sumt eru danskar lógir ellla lógar­
broytingar, sum eru settar í verk í 
Føroyum.

Eisini er tað so, at tá ið vit í yvir­
litinum nevna pensjónsnýskip­
anina og fyrisiting av sjófeingi, so 
verður tað nevnt einaferð, sjálvt 
um talan er um fleiri lógir.

Hesi eru málini, sum higartil eru samtykt 
(við undantøkum nevndum omanfyri)

1.	 Fiskidagarnar
2.	 Broyting í skattalógini (Strika 

afturbeering í sambandi við leigað skip)
3.	 Lóg um húsarhaldsskúlar – matur partur 

av rakstrrútreiðslunum
4.	 Nýggjur partapeningur í Fiskaaling
5.	 Stuðul til, skipabygging – 

havrannsóknarskipið
6.	 Flagt6ekju á Glasir
7.	 Broyting í kommunustýrislógini  um 

kommunalu samstarvini
8.	 Fyrisiting av sjófeingi
9.	 Broyting í lóg um skipan av 

landsroyndum
10.	 Lestrarstuðul í 12 mánaðir

11.	 Tillaging av viðbót til fyritíðarpensjón
12.	 Skattalætti til fyritíðarpensjonistar
13.	 Fíggjarlógin
14.	 Hækka inntøkumark fyri mótrokning 

hjá pørum
15.	 Fyrimunir at leiga bústaðir út
16.	 Lóg um redntustuðul til persónar við 

bústaðarsxkyldu
17.	 Afturbering av pengum til filmsframleilu 

í Føroyum
18.	 Broyting í bókhaldslógini
19.	 Ferðavinnan – innlendis menning og 

nýggj stuðulsskipan
20.	 Vardar bústaðir í Havn
21.	 Búheim og umlættingarheim til børn og 

ung við autismu
22.	 Broyging í alilógini
23.	 Broyting í lógini um sølu av fastogn
24.	 Mynstringarlógin
25.	 Fólkakirkjan – hjálparprestar ikki skyldu 

atg gera kirkjuráðsarbeiði
26.	 Skjalasavnið og varðveiting av talgildum 

søvnum
27.	 Oyggjaleikirnir – trygd uppá 10 milljónir
28.	 MVG-lógin
29.	 Heilsutrygdarlógin – javnsseting 

av fyritíðarpensjónistum og 
fólkapensjónistum

30.	 Játtanarkarmarnifr

POLITIKKUR

Baldrut tingseta men 
stórmál eru samtykt

Nýggj fiskivinnuskipan er komin í gildi á nýggjárinum

Poul Michelsen, landsstýrismaður, 
hevur fingið broytingarnar 
í alilógini ígjøgnum.

Heðin Mortensen er formaður 
í stjórnarskipanarnevndini, 
men nevndin kemur ikki við 
álitið í hesi tingsetuni.

Fleiri fundir og nógv uppskot verða samtykt  endaliga í dag o í morgin


